
(1) Jon Erni
president GRdigital
prefaziun – 1

Allegra charas commembras e chars commembers

Las basas legalas

Suenter ch’il Cussegl grond ha approvà ils 18 da zercladur 2020 la Lescha davart la promoziun da 

la transfurmaziun digitala en il Grischun, han ins fundà ils 10 da matg 2021 l’Uniun GRdigital. 

Pervia da las mesiras da corona ha la radunanza constitutiva gì lieu online. Las persunas 

designadas per la suprastanza Barbara Haller (represchentanta da las instituziuns da 

perscrutaziun), Lilian Ladner (represchentanta dal sectur da furmaziun), Yvonne Brigger-Vogel 

(represchentanta dal turissem), Arnold Bachmann (represchentant dal sectur da sanadad), 

Maurus Blumenthal (represchentant da l’artisanadi e dal mastergn), Nikolaus Schmid 

(represchentant da l’art e da la cultura) e mia paucadad èn s’inscuntradas fisicamain en las 

localitads da la Sinergia a Cuira per pudair prender per mauns las formalitads da l’act da fundaziun 

ensemen cun ils represchentants dal Chantun, cusseglier guvernativ Marcus Caduff, Bruno 

Maranta e Bruno Caduff. Online èn stads preschents xx commembras fundaturas e commembers 

fundaturs.

En ils statuts han ins formulà l‘intent da l‘uniun sco suonda:

L‘uniun ha l‘intent da promover la transfurmaziun digitala en il chantun Grischun per augmentar la 

cumpetitivitad, la creaziun da valur e la forza innovativa dal Grischun sco plazza economica sco era per 

render pli attractiv il Grischun sco lieu da viver e plazza economica. En quest reguard duain era vegnir 

sustegnids ils svilups socials respectivs. L‘uniun ademplescha las incumbensas ch‘il chantun Grischun l‘ha 

attribuì cun agid d‘in mandat da prestaziun en connex cun la Lescha davart la promoziun da la 

transfurmaziun digitala en il Grischun.

(…) cuntinuaziun sin la proxima pagina



(…) cuntinuaziun

Las incumbensas menziunadas definescha l‘artitgel 5 da la lescha:
1. identifitgar, inizialisar, accumpagnar e coordinar projects da digitalisaziun;

2. sustegnair il Chantun en sias incumbensas tenor questa lescha;

3. examinar la realisabladad e l'efficacitad da projects da digitalisaziun;

4. far recumandaziuns da promoziun;

5. porscher in post da consultaziun per organisaziuns da branscha pertutgant dumondas davart la transfurmaziun digitala e davart projects da 

digitalisaziun.

La fasa da svilup

Ils 18 da matg 2021 è la suprastanza s’inscuntrada per constituir ed organisar las incumbensas attribuidas. La suprastanza furma da princip 

l’organ strategic da l’uniun ed ha stuì instradar en quella rolla ils pass necessaris per stgaffir las structuras operativas e concretisar ils 

process. Ils dus organs operativs centrals èn il cussegl spezialisà ed il secretariat.

Per pudair cumenzar uschè spert sco pussaivel il manaschi operativ e pudair tractar dumondas ha la suprastanza repartì las lavurs da svilup 

sin sias commembras e ses commembers. Maurus Blumenthal ha surpiglià la responsabladad per il mandat da prestaziun cun il Chantun, 

per las finanzas e per l’elavuraziun da las prescripziuns da Good Governance. Arnold Bachmann è vegnì elegì sco responsabel per la 

constituziun dal cussegl spezialisà. Per il barat cun petentas e petents e per la zavrada e pilotaziun da las emprimas dumondas da 

promoziun ha Barbara Haller surpiglià il lead. Sco responsabla per la communicaziun è vegnida tschernida Yvonne Brigger. Il president ha 

surpiglià la responsabladad per installar ed occupar il secretariat. Enfin la fin da l’emprim quartal 2022 duevan las lavurs da svilup esser 

terminadas.

L’occupaziun dal secretariat

Il zercladur è vegnida publitgada la plazza da la/dal mainafatschenta. Da las 46 annunzias ha la suprastanza elegì il settember en ina 

procedura a trais stgalims Marcel Meyer. Suenter avair observà il termin da disditga da trais mais è el entrà en uffizi tar GRdigital il 1. da 

schaner 2022.

(…) cuntinuaziun sin la proxima pagina



(…) cuntinuaziun

Il mandat da prestaziun per la fasa da svilup

L’avust èn stadas terminadas las tractativas davart il mandat da prestaziun per la fasa da svilup che la Regenza ha approvà il settember. 

Grazia a la stretga collavuraziun cun cleras finamiras cun ils represchentants dal Departament d’economia e fatgs socials Bruno Maranta e 

Bruno Caduff, han ins pudì schliar bleras sfidas operativas a moda pragmatica e speditiva. Bruno Caduff ha prendì part a tut las sesidas da 

la suprastanza ed ha contribuì la vista dal Chantun davart ils differents puncts da discussiun. Grazia al barat intensiv dal cusseglier 

guvernativ Marcus Caduff e dal president da GRdigital han ins pudì stgaffir las structuras e concretisar ils process cun las finamiras avant 

egl.

Inoltrar dumondas da promoziun

L’october ha la suprastanza communitgà ch’i saja pussaivel d’inoltrar dumondas da promoziun. Il team da project, la suprastanza ed il 

Chantun avevan definì ed approvà avant en in process da plirs stgalims las lingias directivas ed ils criteris da promoziun sco er ils 

formulars online correspundents. L’examinaziun e la pilotaziun da differents sbozs da project inoltrads gia avant il start uffizial han gidà 

d’examinar la praticabladad dals process e criteris. Ins è entrà en contact cun var ventg petentas e petents per discutar ils sbozs da 

project.

La furmaziun dal cussegl spezialisà

En il quart quartal ha ina gruppa da lavur elavurà las basas per occupar il cussegl spezialisà. Ils process da decisiun han ins accordà en 

stretga coordinaziun cun il team che ha vis las emprimas dumondas da promoziun. Uschia han ins pudì integrar l’entschatta dal 2022 

persunas dal fatg tschernidas aposta per finalisar ensemen ils process. Cun Mariateresa Vacalli, Richard Patt, Gian Reto à Porta e Michael 

Krähenbühl han expert*as cumpetent*as surpiglià questa incumbensa. 

(…) cuntinuaziun sin la proxima pagina



(…) cuntinuaziun

Passar a «l’activitad normala da l’uniun»

Tut las lavurs da svilup èn per gronda part vegnidas realisadas l’onn da gestiun 2021 e las ultimas pendenzas han ins liquidà fin l’avrigl 

2022 cun la conclusiun da la segunda cunvegna da prestaziun ordinaria cun il Chantun, l’occupaziun da la segunda posiziun averta dal 

secretariat cun Michèle Ullmann ed il tractament da las emprimas dumondas da promoziun tras il cussegl spezialisà. Sco ultim pass han 

ins preparà il reglament da Good Governance per l’approvaziun tras la radunanza generala. A chaschun da la radunanza generala dals 9 

da matg 2022 po la suprastanza damai annunziar cun plaschair che l’uniun ha cumenzà ses manaschi operativ regular e ch’ella po uschia 

ademplir las incumbensas definidas en la lescha.

Tschertas sfidas restan

Sco president guard jau enavos sin in emprim onn d’uniun fitg interessant, però ordvart intensiv! Per ademplir las incumbensas a temp 

ed en la qualitad necessaria hai duvrà diesch sesidas da la suprastanza e nundumbraivels inscunters da las differentas gruppas da lavur. 

Quai è mo stà pussaivel, perquai che tut mias collegas e mes collegas da la suprastanza, sco er ulteriuras persunas involvidas, han 

contribuì grond engaschi, spiert da gruppa e blera savida spezialisada a la realisaziun da las finamiras da nossa uniun. In ulteriur factur-

clav è stada l’excellenta collavuraziun cun il Chantun. Numerus resuns ed impuls, ma era la critica constructiva da commembras e

commembers da l’uniun han gidà da stgaffir la situaziun da partenza optimala che nus avain oz per cuntanscher las finamiras definidas en 

la lescha. In cordial engraziament a tut las persunas ed organisaziuns numnadas. Era sche quai na tutga atgnamain betg en il rapport 

annual dal 2021, na less jau betg tralaschar d’engraziar a Marcel Meyer per sia entrada engaschada sco mainafatschenta da GRdigital. Jau 

sun persvas che nus avain chattà cun el la persuna ch’i dovra en questa plazza per promover e far avanzar la transfurmaziun digitala en il 

Grischun!

Chars salids, liebe Grüsse, cari saluti

Jon Erni



(2) Terms impurtants fin oz Grdigital (I/II)

Lescha

Lescha davart la 

promoziun da la 

transfurmaziun digitala 

en il Grischun

schaner 21

Fundaziun da l’uniun

matg 21

fundà GRdigital sco

organisaziun

spezialisada

interdisciplinara

Mandat da prestaziun

mandat da prestaziun

fasa da svilup

settember 21

Criteris da

promoziun

definì criteris da 

promoziun, dà ils

emprims resuns a 

petentas e petents

Tranter auter avain nus

cuntanschì il suandant!

Dumondas

november 21

pussaivladad d‘inoltrar

dumondas



(2) Terms impurtants fin oz Grdigital (II/II)

schaner 22

Start dal cussegl spezialisà

quatter experts cumpetents

che valiteschan dumondas

sin basa da mandat

Start Michèle

sco manadra da 

projects tar GRdigital

avrigl 22

Fin da la fasa da svilup

terminà tut las 

pendenzas e cumenzà il

manaschi operativ e 

mandat da prestaziun

fasa da manaschi

Start Marcel

sco mainafatschenta da 

GRdigital



(3) Marcel Meyer
mainafatschenta da GRdigital
prefaziun

Allegra charas commembras e chars commembers

Dapi l‘entschatta dal 2022 sun jau mainafatschenta da GRdigital. Igl è stà simpel per mai da 

cumenzar mes uffizi. D‘ina vart grazia a la lavur da svilup excellenta da la suprastanza, da l‘autra 

vart pervia da las numerusas organisaziuns e persunas innovativas en il chantun Grischun. 

Questas premissas han per consequenza ch‘il secretariat da GRdigital vegn percepì gia oz sco post 

da consultaziun e da coordinaziun cumpetent per la promoziun da la transfurmaziun digitala en il 

Grischun. 

La digitalisaziun è mia passiun. Cun la Lescha davart la transfurmaziun digitala ha il chantun 

Grischun surpiglià ina rolla da precursur sin quest champ. Jau sun losch che nus mettain cun 

GRdigital la basa per la promoziun da projects da digitalisaziun e che nus pudain manar 

l‘economia publica grischuna en in futur empermettent. 

En spezial less jau engraziar a noss*as var 130 commemb*ras. Vus essas noss*as ambassadur*as 

e noss*as multiplicatur*as. Areguard la transfurmaziun digitala en il Grischun sesain nus 

numnadamain tuttas e tuts en la medema bartga. GRdigital po surpigliar il timun, crear raits da 

contacts e coordinar, ma sulettamain ensemen dumagnain nus la transfurmaziun digitala en noss 

bellezza chantun. Lain pigliar a mauns ella!

Chars salids, liebe Grüsse, cari saluti

Marcel Meyer



(4) Michèle Ullmann
manadra da projects tar GRdigital
salid

Allegra charas commembras e chars commembers

L‘avrigl 2022 hai jau dastgà cumenzar mia plazza en il secretariat da GRdigital. Sco manadra da 

projects sustegn jau Marcel en las activitads dal secretariat. Ils ultims sis onns hai jau lavurà tar 

Raiffeisen Svizra en il marketing, nua che jau hai dastgà collavurar en differents projects digitals. 

Dasper la lavur absolvesch jau il master en marketing digital. Jau hai plaschair dad ussa dastgar 

duvrar en la pratica quai che jau hai emprendì.

Jau sun naschida a Son Gagl, ma mia passiun per il chantun Grischun è gronda. Ad Arosa hai jau 

emprendì dad ir cun skis ed a Samedan e Cuira hai jau absolvì mes studi da turissem. L‘enviern 

passà hai jau lavurà en in‘ustaria da muntogna a Lai, nua che jau abitesch uss era. D‘accumpagnar 

quest chantun en il mund (digital) da damaun è definitivamain ina chaussa che stat a cor a mai. 

Jau ma legrel sin la collavuraziun!

Chars salids, liebe Grüsse, cari saluti

Michèle Ullmann

(5) GRdigital en furma concisa

GRdigital è il post da consultaziun e coordinaziun per la 

promoziun da la transfurmaziun digitala en il Grischun

organisaziun e 

manaschi da basa

da l‘uniun

identifitgar, 

inizialisar, 

accumpagnar e 

coordinar projects 

da digitalisaziun

examinar la 

realisabladad e 

l'efficacitad sco era 

far recumandaziuns

da promoziun

post da 

consultaziun per 

organisaziuns da 

branscha

communicaziun

promoziun da 

projects

sustegnair il 

Chantun en sias 

incumbensas tenor 

la Lescha davart la 

transfurmaziun

digitala

statuts directivas da governance
lingias directivas e criteris

da promoziun
ulteriurs reglaments

finanziaziun tenor il mandat da prestaziun dal chantun Grischun
contribuziuns da 

commembradi

lescha ed ordinaziun

activitads per 

commembras e 

commembers

(6) Organigram da GRdigital

radunanza generala

commembras e commembers

suprastanza

secretariat

cussegl spezialisà

Marcel Meyer (GF)

Jon Erni (president) Arnold Bachmann Niklaus Schmid Lilian Ladner Yvonne Brigger-Vogel Maurus Blumenthal Barbara Haller Rupf

Michèle Ullmann

Regenza dal chantun Grischun
Departament d'economia 

publica e fatgs socials



Perspectiva

(7) Perspectiva GRdigital 2022

grischun



(7) Perspectiva GRdigital: onn da gestiun 2022 

Missiun 2022 

• GRdigital vegn percepì sco post da consultaziun e da 

coordinaziun cumpetent per temas da la 

transfurmaziun digitala

• differents novs projects da la transfurmaziun digitala 

sa sviluppan cun agid da las raits da GRdigital

• emprims projects ch‘èn vegnids inoltrads a GRdigital

vegnan realisads

• il Chantun paja las emprimas contribuziuns da 

promoziun sin fundament da las recumandaziuns da 

promoziun positivas da GRdigital

• il cussegl spezialisà survegn novas commembras e 

novs commembers e daventa ina rait spezialisada da 

pli auta qualitad en il sectur da la transfurmaziun 

digitala 

Quai avain nus gia inizià.

Quai vulain nus

cuntanscher il 2022!

Occurrenzas Accumpagnar, crear raits e coordinar

… ed anc bler dapli!



Quint annual

(8) Quint annual GRdigital 2021

grischun



quint annual

custs quint budget

custs da persunal 187‘805.80 CHF 270‘276.00 CHF

communicaziun 15‘506.10 CHF 14‘000.00 CHF

ulteriurs custs 470.00 CHF 31‘000.00 CHF

total custs 203‘781.90 CHF 315‘376.00 CHF

retgavs 203‘781.90 CHF 316‘000.00 CHF

total retgavs 203‘781.90 CHF 316‘000.00 CHF

differenza 0.00 CHF 625.00 CHF

(8) Quint annual GRdigital 2021 – resumaziun (I/VI)



custs da persunal

custs quint 2021 budget 2021

prestaziuns lavurs da svilup suprastanza 146‘806.66 CHF 162‘541.00 CHF

indemnisaziun suprastanza incl. spesas 38‘035.14 CHF 47‘717.00 CHF

custs cussegl spezialisà e secretariat 0.00 CHF 57‘018.00 CHF

ulteriurs custs da persunal 2‘964.00 CHF 3‘000.00 CHF

total custs 187‘805.80 CHF 270‘276.00 CHF

(8) Quint annual GRdigital 2021 – custs da persunal (II/VI)



communicaziun

custs quint 2021 budget 2021

communicaziun 1‘415.45 CHF 10‘000.00 CHF

translaziuns 10‘261.85 CHF

pagina-web 3‘828.80 CHF 4‘000.00 CHF

total custs 15‘506.10 CHF 14‘000.00 CHF

(8) Quint annual GRdigital 2021 – communicaziun (III/VI)



ulteriurs custs

custs quint 2021 budget 2021

tschains da locaziun per sesidas 444.90 CHF 2‘100.00 CHF

spesas da banca e taxas 25.10 CHF

occurrenzas 0.00 CHF 5‘000.00 CHF

IT 0.00 CHF 18‘000.00 CHF

ulteriurs custs (incl. reservas) 0.00 CHF 6‘000.00 CHF

total custs 470.00 CHF 31‘000.00 CHF

(8) Quint annual GRdigital 2021 – ulteriurs custs (IIII/VI)



retgav

retgavs quint 2021 budget 2021

mandat da prestaziun fasa da svilup Chantun 203‘781.90 CHF 300‘000.00 CHF

contribuziuns da commembradi 0.00 CHF 16‘000.00 CHF

total retgavs 203‘781.90 CHF 316‘000.00 CHF

(8) Quint annual GRdigital 2021 – retgavs (V/VI)



bilantscha

activas

banca 93‘943.65 CHF

total activas 93‘943.65 CHF

passivas

crediturs 43‘089.55 CHF

pajaments anticipads mandat da prestaziun Chantun 50‘854.10 CHF

agen chapital 0.00 CHF

gudogn / sperdita 0.00 CHF

total passivas 93‘943.65 CHF

differenza 0.00 CHF

(8) Bilantscha GRdigital 2021 ( 31.12.2021) (VI/VI)



Revisiun

(9) Rapport da revisiun Curia Treuhand

grischun

(9) Rapport da revisiun: Curia Treuhand

(10) GRdigital en las medias

(10) GRdigital en las medias



mainafatschenta Marcel Meyer

marcel@grdigital.digital

manadra da projects Michèle Ullmann

michele@grdigital.digital

Design

© marca Grischun

Gieri Spescha 

gieri.spescha@graubuenden.ch

Secretariat

Uniun GRdigital

Poststrasse 30

7000 Cuira

info@grdigital.digital

+ 41 81 250 69 11

Suprastanza

president GRdigital

Jon Erni

jon@grdigital.digital

Impressum

28


